
Број 42 - Страна 142 СЛУЖБЕНЕ НОВИНЕ ФЕДЕРАЦИЈЕ БиХ Сриједа, 1. 6. 2022. 

 
Na osnovu člana 4. stav (4) i člana 85. stav (1) tačka a) 

Zakona o obrtu i srodnim djelatnostima u Federaciji Bosne i 
Hercegovine ("Službene novine Federacije BiH", broj 75/21), 
federalni ministar razvoja, poduzetništva i obrta, na prijedlog 
kantonalnih ministarstava nadležnih za oblast obrtništva, donosi 

PRAVILNIK 
O POPISU OBRTA 

Član 1. 
(Sadržaj) 

(1) Ovim pravilnikom propisuje se popis obrta koji se mogu 
obavljati u skladu sa Zakonom o obrtu i srodnim 
djelatnostima u Federaciji Bosne i Hercegovine ("Službene 
novine Federacije BiH", broj 75/21) - (u daljnjem tekstu: 
Zakon) i uslovi za njihovo obavIjanje. 

(2) Ako djelatnost za koju se traži osnivanje obrta nije predvi-
đena važećim propisima, nadležno tijelo odlučuje o upisu 
bliže određujuće djelatnosti i njenu pripadnost postojećim 
djelatnostima, u skladu sa važećom klasifikacijom djelat-
nosti i svrstava je u najbliže područje, oblast, granu i razred. 

Član 2. 
(Popis obrta) 

(1) Popis obrta po vrstama koji se mogu obavljati u skladu sa 
Zakonom o klasifikaciji djelatnosti u Federaciji Bosne i 
Hercegovine ("Službene novine Federacije BiH", br. 64/07 i 
80/11) dat je u prilogu ovog pravilnika i njegov je sastavni 
dio 

(2) Detaljan opis djelatnosti i poslova koji se mogu obavljati u 
okviru jedne djelatnosti definisane šifrom djelatnosti 
propisan je Strukturom KD BiH 2010 sa objašnjenjima 
("Službeni glasnik BiH" broj 47/10). 

Član 3. 
(Uslovi za obavljanje obrta) 

(1) Za obavljanje obrta, u skladu sa članom 5. i 6. Zakona, 
potrebno je ispunjavati opšte i posebne uslove. 

(2) Za obavljanje obrta potrebno je imati srednju školsku spremu 
trećeg ili četvrtog stepena ili školsku spremu višeg stepena 
od propisanog, ukoliko posebnim 

propisom, zavisno od djelatnosti, nije drugačije propisano. 
(3) Ukoliko je posebnim propisom, zavisno od djelatnosti koja 

se istim uređuje, za određeno zanimanje, propisana 
najmanje osnovna škola ili odgovarajuća stručna sprema, ti 
uslovi moraju biti ispunjeni. 

(4) Izuzetno, obrtnici kojima je odobrenje za obavljanje obrta 
izdato do dana stupanja na snagu Zakona, mogu nastaviti 
sa obavljanjem obrta, iako ne ispunjavaju potreban uslov 
stručne spreme. 

Član 4. 
(Zamjena obrtnika) 

(1) U skladu sa članom 23. Zakona, član zajedničkog 
domaćinstva može mijenjati obrtnika u slučaju službenog 
odsustva, bolovanja ili godišnjeg odmora uz predočavanje 
validnog dokaza o razlozima odsustvovanja obrtnika (putni 
nalog, dokazi o bolovanju, rješenje o godišnjem odmoru). 
Zamjena obrtnika iz ovog člana se ne može primijeniti na 
obrtničke djelatnosti za koje je posebnim propisom 
utvrđeno da se obavljaju uz prethodno ispunjenje 
predviđenih uslova, koji su isključivo vezani za obrtnika. 

(2) Zamjena obrtnika može trajati najduže 14 (četrnaest) dana 
u toku jedne kalendarske godine, u skladu sa Poslovnikom 
o radu obrta ili srodne djelatnosti. 

Član 5. 
(Promet obrta i srodnih djelatnosti) 

Promet obrta i srodnih djelatnosti koji su propisani ovim 
pravilnikom može se obavljati u skladu sa Zakonom o 
obligacionim odnosima. 

Član 6. 
(Stupanje na snagu pravilnika) 

Ovaj pravilnik stupa na snagu narednog dana od dana 
objavljivanja u "Službenim novinama Federacije BiH". 

V. broj 07-02-24/22 
26. maja 2022. godine 

Mostar 
Ministar 

Amir Zukić, s. r. 

